CONCEDIE_LERI'A CONCELLO
EMPREGO DE VIGO

CONVENIO ENTRE O CONCELLO DE VIGO E A UNION COMARCAL DE CCOO DE VIGO
PARA COLABORAR NO DESENVOLVEMENTO DE ACCIONS DE CARACTER
SOCIOLABORAL DE INTERESE PARA A CIDADANIA NO MARCO DO FOMENTO DO
EMPREGO. (EXPTE. 19098/77)

Na Casa do Concello de Vigo, na data da sinatura dixital

REUNIDOS

Dunha parte, don Abel Fermin Losada Alvarez, na sta calidade de Concelleiro delegado de
Cultura e Emprego do Concello de Vigo (CIF P3605700H), con enderezo na Praza do Rei num. 1
de Vigo.

Doutra parte, D. M® Montserrat Carrera Leirés, con DNI *****173F, en representacién da Union
Comarcal de CC.0O. de Vigo (CIF: G15103112) e domicilio social na e domicilio social na Rua As
Teixugueiras, 11- entresollado, de Vigo, segundo documentacién incorporada ao expte. 19098/77,
persoa responsable da sinatura do presente convenio.

E, actuando dona Susana Gallardo Farifia, en calidade de secretaria do Goberno Local do
Concello de Vigo, dando fe do acto.

Actian ambas partes no exercicio dos seus cargos e na representacion que ostentan
recofiecéndose reciprocamente a capacidade suficiente para asinar este convenio.

MANIFESTAN

PRIMEIRO: Que de acordo coas resolucion de delegacions de competencias da Alcaldia, de data
4 de setembro de 2020, lle corresponden ao concelleiro da area de Cultura e Emprego, entre
outras, o desefo e direccion das politicas activas de emprego, fundamentalmente as relacionadas
coa mellora da empregabilidade cara a fomentar a adaptaciéon das persoas traballadoras,
impulsar e dirixir os Pactos Locais polo Emprego e en materia de relacion cos sindicatos, actuar
como interlocutor coas diferentes entidades sindicais, fomentando o dialogo aberto e escoita
activa asi como a procura de acordos nos aspectos con maior impacto socio econémico na
cidade, asi como, a planificacion e execucion das politicas publicas municipais en materia social e
relacions laborais, adecuadas ao actual contexto socioecondmico.

SEGUNDO: Que unha das tarefas fundamentais do Concello de Vigo é a mellora do benestar da
sla cidadania, sendo un elemento primordial para acadar este benestar a interaccion desta co
mercado laboral.

A Lei 5/2014, do 27 de maio, de medidas urxentes derivadas da entrada en vigor da Lei 27/2013,
do 27 de decembro, de Racionalizaciéon e Sustentabilidade da Administracion Local establece no
seu artigo 3.3 — a proposito das competencias distintas das propias e das atribuidas por
delegacién- que non considera, entre outras, como exercicio de novas competencias a

continuidade na prestaciéon dos servizos xa establecidos (apartado terceiro a) nin a continuidade
da actividade de fomento xa establecida en exercicios anteriores (apartado terceiro b); como é o
caso das convocatorias de subvencions e convenios que se vefien formalizando en exercicios
anteriores desde o Servizo de Desenvolvemento Local e Emprego e moi especialmente nos
anos 2016, 2017, 2019, 2020 e 2021 mediante a sinatura de convenios coa UNION COMARCAL
DE COMISIONES OBRERAS (CCOO) DE VIGO, para o axuda ao financiamento das actividades
da entidade.

Neste marco normativo, compre sublifiar que a Xunta de Goberno Local, mediante acordo do
09/03/2012, considerou que o fomento do emprego, constitie unha actividade prioritaria dentro
desta Administracién municipal en atencion ao seu persoal beneficiario, e no marco de contextos
econdmicos e sociais desfavorables.

Asi mesmo, a Disposicién adicional primeira, adicada as competencias atribuidas pola lexislaciéon
autonémica anterior a entrada en vigor da Lei 27/2013, do 27 de decembro, de racionalizacion e
sustentabilidade da Administracion local establece que as competencias atribuidas as entidades
locais pola lexislacion autondémica anterior & entrada en vigor da Lei 27/2013, do 27 de decembro,
de racionalizacion e sustentabilidade da Administracién local, continuaran exercéndoas elas,
rexéndose pola indicada lexislacion ou, de ser o caso, polo dereito estatal aplicable como
supletorio, sen prexuizo do disposto nas disposiciéns adicionais cuarta e quinta sobre asuncion
pola Comunidade Auténoma das competencias relativas & educacion, saude e servizos sociais. A
este respecto, compre sublifiar que corresponde a materias de competencia propias do Concello o
disposto segundo as letras k) e p) do artigo 80.2 da Lei 5/1997, do 22 de xullo, de administracion
local de Galicia, e que a empregabilidade e as politicas activas de emprego, segundo se indica no
artigo 4 da Lei 56/2003, do 16 de decembro, de Emprego, na redaccién dada polo artigo 2 del
R.D.L. 3/2011, do 18 de febreiro, de medidas urxentes para a mellora da empregabilidade e a
reforma das politicas activas de emprego, teran unha dimensién local.

O fomento do emprego constitle un obxectivo prioritario das politicas publicas, especialmente
necesario no actual contexto, atendendo &as graves repercusiéns econdmicas e sociais
provocadas pola situacion de crise sanitaria xerada polo COVID-19.

Ante as novas necesidades xurdidas da crise sanitaria e as suas repercusiéns no ambito
sociolaboral, que provocaron cifras histéricas de destrucion de emprego, e tamén, dentro das
medidas de fomento do emprego en todas as suas vertentes, o Concello de Vigo asume a tarefa
de colaborar coas entidades sociais, € empresariais mais significativas no desenvolvemento
dunha serie de accions de caracter sociolaboral, as cales redundan no beneficio da cidade.

TERCEIRO: Que CCOO é unha organizacion sindical democratica, formada por traballadores e
traballadoras afiliados de forma voluntaria para defender os seus intereses e conseguir unha
sociedade mais xusta, democratica e participativa.

Segundo contempla o art. 1 dos Estatutos de S.N. de CC.0O0O de Galicia, a Unidon Comarcal de
CC.OO0 de Vigo, asume, entre os seus principios e actividades, todos eles de interese para a
cidadania viguesa, os seguintes:

v Defender as reivindicacidons dos/as traballadores/as, sen discriminacién

v Impulsar e desenvolver a igualdade de oportunidades, asi como, combater a
discriminacién que, por razén de sexo, se produza

v Desenvolver accions positivas nas relacions laborais e condicions de traballo, asi como, na
consecucion dunha representacién equilibrada de homes e mulleres en todos os niveis

v Reivindicar a mellora das condicions de vida e de traballo de todos/as os/as
traballadores/as

v Defender, especialmente, as reivindicacions das mulleres, da xuventude, das persoas
maiores, da saude laboral, do medio ambiente o do pacifismo, co fin de eliminar calquera
discriminacién baseada no sexo, na idade, a raza, a orixe étnica e as conviccions politicas
e relixiosas, asi como, por calquera outra circunstancia persoal ou social

v Apoiar as reivindicacidon especificas das persoas emigrantes e dos/as traballadores/as
estranxeiros que traballan en Galicia

v Orientar a sua actividade ao exercicio efectivo do dereito dos traballadores a un emprego
estable, a plena proteccion social, a mellora das condiciéns de traballo e emprego da
poboacién activa, a solidariedade internacional entre traballadores, a integracion social e
laboral, en especial, dos colectivos suxeitos a condicions de exclusion, a mellora das
condicions de vida e a promocion sociocultural, @ consecucién da igualdade de trato e
oportunidades entre homes e mulleres, (...)

Deste xeito, co obxecto de contribuir a consecucién dos fins publicos obxecto de proteccion, a
través de férmulas de colaboracidon con axentes sociais de ampla representatividade, dase tramite
ao procedemento de “Convenio de colaboracion entre o Concello de Vigo e a Unién Comarcal de
Comisiones Obreras, para colaborar no desenvolvemento de accions de caracter sociolaboral de
interese para a cidadania no marco do fomento do emprego”:

MANIFESTAN

l.- - Que a Unién Comarcal de CCOO de Vigo, conforme & proposta presentada no rexistro xeral
do Concello de Vigo remitido en data 23/03/2022, a través do Rexistro Electronico do Concello de
Vigo (documento num. 220060268) ee achegas complementarias & solicitude presentadas cos
documentos num. 220060298, 220060327, 220060841 e 220060880 de datas 23 e 24 de marzo, ten
por obxecto a organizacién das seguintes accions de caracter sociolaboral de interese para a
cidadania no marco do fomento do emprego:

1. Oficina de Atencién a Cidadania, para informacion sobre cuestions relacionadas con:

1. Urbanismo municipal

2. Declaracion da Renda

3. Informacién sobre emprego e a situacion de pobreza

4. Informacion e asesoramento sobre os tramites e solicitude de concesion de axudas da Lei
de Dependencia

2. Xornada de informacion cidada: “Incidencia da reforma laboral nas relaciéns laborais"

3. Reforzo do asesoramento xuridico a traballadores/as, ante as graves repercusions da crise
sanitaria no ambito sociolaboral, para o cal, se propdn a contratacion dunha persoa graduada en
relaciéons laborais inscrita no rexistro de demandantes de emprego.

Il.- Que o Concello de Vigo reconécelle a Union Comarcal de CCOO de Vigo, a condicion de
participe na sua contribucion na defensa e promocion dos intereses econdmicos e sociais que lles
son propios, como sintoma da boa saude dun estado social e democratico de dereito no que a
mellora da igualdade no emprego contribuiria favorablemente no eido laboral da cidade.

lll.- Que na devandita actividade a subvencionar e na subvencién mesma concorren singulares
circunstancias de interese publico, social, econdmico e humanitario; tendo en conta a situacion
socio-laboral actual na cidade de Vigo.

Estas circunstancias asi como a presenza que ten a Uniéon Comarcal de CCOO de Vigo entre o
tecido econdmico e laboral, e a existencia dunha partida nominativa nos orzamentos do Concello
de 2022, para o desenvolvemento dun convenio coa CCOO para o fomento do emprego,
xustifican a sta concesion directa.

IV.- Toda vez que de acordo co disposto nos artigos 28.1 da Lei 38/2003, de 17 de novembro,
xeral de subvencions e 26.1 da Lei 9/2007, o convenio sera instrumento habitual para canalizar as
subvencions previstas nominativamente, os intervintes conclien o presente convenio co fin de
regular os termos da concesion da devandita axuda, co obxecto de desenvolver un proxecto para
axudar as persoas mais vulnerables, especialmente necesario nas actuais circunstancias,
atendendo as graves repercusions econdmicas e sociais provocadas pola situacién de crise
sanitaria xerada polo COVID-19.

V.- Que a Uniéon Comarcal de CCOO de Vigo non esté incursa en prohibicion para ser beneficiaria
das subvencidns obxecto da Lei de subvencions de Galicia, achase ao corrente das suas obrigas
tributarias e fronte & Seguridade Social e non ten débedas pendentes con este Concello de Vigo,
segundo resulta das declaraciéns responsables e certificacions que figuran no expediente.

Que en base as precedentes consideracions e ao interese publico, social, econémico e
humanitario que para a cidade de Vigo representa a devandita actividade da Unién
Comarcal de CCOO de Vigo, o Concello de Vigo e a dita organizacion sindical conveien a
sua colaboracion no ambito de Vigo e a concesion da referida subvenciéon en base aos
seguintes

PACTOS

Primeiro.- A Unién Comarcal de CCOO de Vigo comprométese a colaborar coa Concellaria de
Cultura e Emprego do Concello de Vigo en canto a dinamizacion e fomento do emprego entre a
cidadania viguesa, € a levar a cabo as actividades que fundamentan a concesion da subvencion,
co contido e nos termos do proxecto achegado ao expediente:

1. Oficina de Atencion a Cidadania, para informacion sobre cuestiéns relacionadas con:
* Urbanismo municipal
* Declaracién da Renda
* Informacion sobre emprego e a situacion de pobreza
* Informacion e asesoramento sobre os tramites e solicitude de concesiéon de axudas
da Lei de Dependencia

2. Organizar e desenvolver unha Xornada de informacion cidada: “Incidencia da reforma
laboral nas relacions laborais "

3. Reforzar o asesoramento xuridico a traballadores/as, ante as graves repercusions da crise
sanitaria no ambito sociolaboral, mediante a contratacion dunha persoa graduada en
relacions laborais, empadroada en Vigo e inscrita no rexistro de demandantes de emprego.

4. Realizar convocatoria publica da oferta de emprego do persoal a contratar con cargo a
subvencion, mediante insercion de anuncios na paxina web da entidade e na paxina web
municipal xestionada pola area de Participacion Cidada, “Asociacions en rede”
(http://asociaciéns.vigo.org, cando menos 5 dias naturais antes da realizacion da
seleccion, debendo o secretario ou secretaria da entidade certificar a sua publicacion ante
o Servizo de Desenvolvemento Local e Emprego, en relacion cos postos a contratar.

5. Elaborar materiais informativos e divulgativos.

6. Comunicar ao Concello de Vigo-Concellaria de Cultura e Emprego, o lugar, datas e horas
de inicio das acciéns a desenvolver. Asi mesmo, obrigase a comunicar calquera incidencia
que imposibilite ou aprace a actividade requirida, que de ser o caso, comunicarase cunha
antelacion minima de 5 dias naturais a data da sua realizacion.

7. No emprazamento das acciéns e na paxina inicial da web da entidade debera constar en
lugar visible cartel informativo en modelo normalizado que sera subministrado polo servizo
de Desenvolvemento Local e Emprego.

8. Calquera edicion, roupa de traballo e/ou material grafico relacionado coas acciéns deste
convenio realizaranse no idioma galego. En todos os casos debera aparecer o logotipo
oficial do Concello de Vigo-Concelleria de Cultura e Emprego- como patrocinador das
accioéns, sendo esta cuestion extensible as carpetas, distintivos e outros elementos que
realicen.

9. Dispor dos permisos e autorizaciéns necesarios para o desenvolvemento das actividades.

10. Aboar as taxas, impostos, dereitos de autor e demais gastos derivados da execucién das
actividades previstas.

11. Cumprir con todas as obrigas establecidas no art. 14.1 da Lei 38/2003, de 17 de
novembro, Xeral de Subvencions.

12. En xeral cumprir coas obrigas consignadas para as beneficiarias das subvenciéns no artigo
11 da Lei 9/2007, de 13 de xufio, de subvenciéns de Galicia.

Segundo.- O Concello de Vigo, pola sua parte, comprométese a:

1. Colaborar na orientacion, supervision e avaliacién das actividades realizadas.
2. Respectar a estrutura organizativa da Unién Comarcal de CCOO de Vigo.

3. Conceder directamente @ Union Comarcal de CCOO de Vigo unha subvencién por importe
de 36.039,09 € que corresponden aos custos salariais e de seguridade social do persoal
asignado ao proxecto, material de oficina e gastos de organizacion de xornada, necesarios
para o desenvolvemento do convenio, con cargo a partida 2410 4800003 “Convenio CCOO
Fomento do emprego”, dos orzamentos xerais do Concello de Vigo, co obxecto de
coadxuvar ao financiamento dos gastos de contratacion de persoal, xestién e organizacion
das actividades previstas.

Terceiro.- Esta axuda sera compatible con calquera outra subvencion ou axuda para a mesma
finalidade procedente de calquera outra administracion ou de entes publicos ou privados,
nacionais, da Unién Europea ou de organismos internacionais.

A beneficiaria debera comunicar ao Concello de Vigo a obtenciéon doutras subvencions, axudas,
ingresos ou recursos que financien a actividade obxecto do convenio. Esta comunicacién debera
efectuarse no momento en que se cofieza e, en todo caso, con anterioridade a xustificaciéon da
aplicacion dada aos fondos recibidos.

En calquera caso, o importe total da subvencion ou subvencidons non podera superar o da
actividade subvencionada; caso no que se procedera na forma prevista no artigo 34 do RD
887/2006, de 21 de xufo, polo que se aprobou o Regulamento da Lei Xeral de Subvencions.

Cuarto.- Para facilitar a administraciéon do convenio poderase tramitar un anticipo a conta de ata
un 50% da axuda outorgada polo Concello, previa peticion da entidade, na que xustifique o

destino dos fondos solicitados e a necesidade financeira dos mesmos. O 50% restante
ingresarase unha vez se tefa xustificado a totalidade do programa conveniado, tal como se
establece na liquidacion final.

A tal efecto e coa finalidade de cumprir co establecido no artigo 34.4 da Lei 38/2003, de 17 de
novembro, Xeral de Subvencion, a entidade presentara declaracion responsable de non atoparse
en ningunha das situacions establecidas no artigo anteriormente referendado e, conforme ao
artigo 31.6 da Lei 9/2007 de Subvencions de Galicia de 13 de xufo.

Conforme ao previsto no artigo 42 e ss. do RD 887/2006, neste suposto Optase por non esixir
ningun tipo de garantia a entidade beneficiara ao ter en conta, tanto o caracter social da
actividade subvencionada, coma a traxectoria en anteriores colaboracions coa entidade.

Quinto.- Se o custe total da actividade resultase ser menor que o contemplado para a concesion
da subvencion ou se reducisen na execucion da actividade conveniada as actuacions ou
elementos previstos como integrantes da mesma, procedera a reducion da subvencion na mesma
proporcion.

A comunicacién destas circunstancias ao Concello debera efectuarse no momento en que se
cofeza e, en todo caso, con anterioridade a xustificacion da aplicacién dada aos fondos recibidos.

Sexto.- A beneficiaria non podera subcontratar con terceiros a actividade subvencionada obxecto
do convenio.

Sétimo.- A beneficiaria debe dar a adecuada publicidade ao financiamento municipal da
actividade. A devandita difusién cumprira os seguintes requisitos:

v A informacién, especialmente carteis e programas editados, estara integramente na
lingua galega.
4 En toda informacién grafica editada figuraran os logotipos e anagramas oficiais do

Concello de Vigo, ademais das lendas que se acorden. Se no financiamento das
actividades intervenen outras entidades distintas das asinantes do Convenio, a prelacién
en orde de tamafo sera proporcional a cadansua achega econémica.

v A entidade beneficiaria someterad & conformidade do servizo de Desenvolvemento
Local e Emprego do Concello de Vigo as probas dos recursos publicitarios que se vaian
empregar. O material grafico editado dispora do correspondente depdsito legal. De todo o
material editado, entregaranse 2 exemplares no servizo de Desenvolvemento Local e
Emprego da Concellaria de Cultura e Emprego.

Oitavo.- A presente subvencion se rexistrara na BDNS no momento da concesiéon do convenio,
conforme establece a Lei 38/2003, de 17 de novembro Xeral de Subvencidons e no portal de
transparencia do Concello de Vigo.

Noveno.- A presente subvencidn esta suxeita aos requisitos de publicidade esixidos por mor do
artigo 3 da Lei 19/2013, de 9 de decembro, de transparencia, acceso a informacién publica e bo
goberno, resultando suxeitos obrigados polas disposiciéns do capitulo Il do titulo I: os partidos
politicos, organizacions sindicais e organizacions empresariais € as entidades privadas que
perciban durante o periodo dun ano axudas ou subvenciéns publicas nunha contia superior a
100.000 euros ou cando polo menos o0 40 % do total dos seus ingresos anuais tefan caracter de
axuda ou subvencion publica, sempre que alcancen como minimo a cantidade de 5.000 euros.

Décimo.- Seleccion do persoal a contratar

A entidade beneficiaria debera realizar a convocatoria publica da oferta de emprego, cando
menos, 5 dias naturais antes da realizacion da seleccién mediante os seguintes medios:

a) Insercién de anuncios na paxina web, rede social e/ou taboleiro de anuncios da
entidade

b) Insercion na paxina web municipal “Asociacions en rede”
(http://asociacions.vigo.org), no formato establecido no Anexo (Oferta de emprego
asinada electronicamente, con expresiéon da Asociacién que realiza a oferta, os posto/s
ofertado/s e perfil/is solicitado/s cos requisitos esixidos na convocatoria, data de
presentacion de curriculums e data de publicacion), que sera enviado pola entidade en
formato dixital ao enderezo electréonico ofi.emprego@yvigo.org, cando menos cun dia
habil de antelacion a data de publicacion.

O/A secretario/a ou representante da entidade certificara a publicaciéon da oferta de emprego do
posto a contratar.

Unha vez efectuada a convocatoria publica da oferta de emprego nos termos expostos nos
apartados a), e b) a entidade que tefa unha proposta de contratacion remitira a través da sede
electrénica do Concello de Vigo a documentacion resultante do proceso de seleccién, asinada
electronicamente polo/a representante da entidade, tal e como se indica a continuacion:

a) Certificado do/a secretario/a ou representante da entidade indicando o periodo de publicacién
das ofertas de emprego dos postos a contratar e a publicacion da/s oferta/s de emprego na paxina
web, rede social e/ou taboleiro de anuncios da entidade.

b) Certificado do/a secretario/a ou representante da entidade coa listaxe das persoas presentadas
a cada un dos postos a contratar, con indicacién da/s persoa/s seleccionada/s e, no seu caso, das
suplentes.

c) DNI, tarxeta de demanda de emprego, certificado de empadroamento e curriculum das persoas
propostas para a contratacion, e das suplentes, se as houbese.

d) Calquera outra documentacion relacionada co proceso e que lle sexa requirida polo servizo.

Logo do exame da documentacién achegada pola entidade, o servizo emitira un informe no que se
verifique o cumprimento dos requisitos establecidos nos pactos deste convenio para proceder a
contratacion.

De resultar necesario subsanar ou completar a documentacion exixida, ben, porque a persoa
seleccionada pola entidade non cumpre os requisitos exixidos no convenio ou na oferta, ou ben,
porque fose necesario subsanar ou acompafnar documentos preceptivos, a entidade dispora dun
prazo de 10 dias para atender ao requirimento efectuado mediante notificacién electrénica,
transcorrido o cal, se lle tera por desistida da sua peticion.

O informe favorable remitirase a entidade solicitante mediante notificacién electrénica, podendo
proceder a contratacion da/s persoa/s seleccionada/s unha vez remitido.

Décimo primeiro.- O pagamento da subvencion realizarase logo de que a beneficiaria xustifique a
realizacion do proxecto. A xustificacion da subvencién realizarase pola Uniéon Comarcal de
Comisiones Obreras (CCOO) de Vigo mediante a presentacion dunha memoria final, coa
correspondente conta xustificativa que acredite o cumprimento total do obxecto e condicions do
convenio. O prazo maximo para achegar esta xustificacion finalizara o 15 de outubro de 2022.

En cumprimento da obriga imposta polo artigo 14.2.a) da Lei 39/2015, do 1 de outubro, de
Procedemento Administrativo Comun das Administraciéns Publicas (LPAC), a beneficiaria esta
obrigada a relacionarse electronicamente coas Administraciéns Publicas.

A tenor do disposto no art. 81 do Regulamento da LXS establécese o emprego de medios
electrénicos, informaticos e telematicos para o procedemento de xustificacion das subvencions,
con indicacion dos tramites que deberan ser cumprimentados por via electrénica, informatica ou
telematica e os medios electronicos e sistemas de comunicacion utilizables, que deberan
axustarse as especificacions que se establezan por Orde do Ministerio de Economia e Facenda
(Orde EHA/2261/2007, do 17 de xullo, pola que se regula o emprego de medios electronicos,
informaticos e telematicos na xustificacién de subvenciéns). A tal efecto, a entidade beneficiaria
achegara a documentacion xustificativa por medios electronicos, informaticos e telematicos (EIT),
resultando esixible a achega de facturas electréonicas e/ou copias dixitalizadas asinadas
electronicamente

No caso de que se achegue a documentacion presencialmente, requirirase a sua subsanacion
mediante a suUa presentacion electronica. A estes efectos, considerarase como data de
presentacién da documentacidén aquela na que tivese realizado a subsanacion.

Xa que logo, para proceder & xustificacion do cumprimento da finalidade para a que se concedeu
a subvencion e, no seu caso, da aplicacion dos fondos recibidos, debera achegar a conta
xustificativa (integrada pola memoria de actividades e a memoria econdmica dos gastos
incorridos) a través da sede electronica do Concello de Vigo, por calquera dos mecanismos de
identificacion e sinatura electrénica admitidos na sede electrénica, que se poden consultar no
enlace https://sede.vigo.org/expedientes/usuarios/login.jsp?lang=ga.

A tal efecto debera achegar a conta xustificativa da subvencion outorgada que contera a seguinte
documentacion e informacion:

Unha memoria final do programa de actividades obxecto deste convenio, onde figuraran como
minimo os datos de participacion, a memoria de prensa, un rexistro fotografico ou audiovisual.
Indicaranse as actividades realizadas e os resultados obtidos, e nos que figurara a ser posible, a
seguinte documentacion: denominacion do programa, proxecto ou gasto subvencionado; datas e
lugar de celebracion; colectivo afectado, n® de beneficiarios e programacion desenvolvida; nos
cursos de formacion, engadirase ao anterior e en folla aparte, o programa do curso, horas de
formacion e a identificacion dos participantes; actuaciéns realizadas; exemplares do material de
informacién, boletins ou libros editados e publicidade relacionada coa actividade subvencionada.

A memoria econémica da conta xustificativa debera incluir unha relaciéon de tédolos xustificantes
de pago dos gastos incorridos &4 que se xuntaran as facturas electrénicas e/ou copias
dixitalizadas asinadas electrénicamente e/ou os demais documentos de valor probatorio
equivalente.

Reflectiranse nunha taboa todos os gastos acreditados mediante facturas electronicas e/ou copias
asinadas electronicamente, indicando o nome de empresa, o numero de CIF, a data, o nimero
de factura e o IVE. Computarase o gasto acreditado deducindo o IVE, salvo que se xustifique a
exencién do dito imposto (achegarase, a tal efecto, unha declaracion responsable da entidade de
non deducién do IVE ou o acordo de exenciéon do IVE) e debera indicarse o importe que se
imputa a subvencion (total/parcial).

Non sera preciso que nos documentos xustificativos de pago conste de forma expresa que os
pagos aos que os mesmos se refiren foron satisfeitos con anterioridade ao proceso de
xustificacion do cumprimento da finalidade para a que se concedeu a subvencion.


https://sede.vigo.org/expedientes/usuarios/login.jsp?lang=ga

Conforme establece o Real Decreto 887/2006, de 21 de xullo, polo que se aproba o Regulamento
da Lei 38/2003, de 17 de novembro, Xeral de Subvencion, no seo artigo 70.3, transcorrido o prazo
establecido de xustificacion sen presentarse esta ante o érgano administrativo competente, este
requirira ao beneficiario para que no prazo improrrogable de quince dias sexa presentada aos
efectos previstos neste Capitulo. A falla de presentacién da xustificacion no prazo establecido
neste apartado levara consigo a esixencia do reintegro e demais responsabilidades establecidas
na Lei Xeral de Subvenciéns. A presentacién da xustificacién no prazo adicional establecido neste
apartado non eximira ao beneficiario das sancions que, conforme a Lei Xeral de Subvenciéns,
correspondan.

Décimo segundo.- Antes de proceder ao pago da subvencion a beneficiaria debera acreditar
estar 6 corrente no pagamento das suas obrigas fiscais e para coa seguridade social e non ser
debedor por resolucién de procedencia de reintegro, o que podera realizar por medio dunha
declaracién responsable, ao abeiro do artigo 31.7 €) da lei 9/2007 de subvencions de Galicia.

Décimo terceiro.- Serdn gastos subvencionables os que de xeito indubitado respondan a
natureza da actividade subvencionada e se realicen no prazo comprendido entre o 1 de xaneiro
de 2022 ao 30 de setembro de 2022.

Décimo cuarto.- A realizacion da actividade subvencionada e o cumprimento da finalidade que
determinou a concesién da axuda sera comprobada polo servizo de Desenvolvemento Local e
Emprego dependente da Concellaria de Cultura e Emprego. A xefa do servizo de
Desenvolvemento Local e Emprego emitira informe ao respecto facendo constar, no seu caso,
todas aquelas circunstancias que poidan resultar relevantes en orden a considerar incumprida ou
defectuosamente cumprida a actividade obxecto da subvencion.

Décimo quinto.- A beneficiaria debera facilitar toda a informacién que lle sexa requirida pola
Concellaria de Cultura e Emprego e pola Intervencién Xeral Municipal, Tribunal de Contas e
Consello de Contas no exercicio das suas funciéns de fiscalizacion e control do destino das
subvencions.

Décimo sexto.- Procedera o reintegro das cantidades percibidas e a esixencia de xuros de
demora desde o pagamento da subvencion ata a data na que se acorde a procedencia do
reintegro nos casos do artigo 33 LSG, nos casos:

1. Incumprimento total ou parcial do obxectivo, da actividade ou do proxecto ou non
adopcion do comportamento que fundamenta a concesién da axuda.

2. Incumprimento da obriga de xustificacion ou a xustificacion insuficiente.

3. Incumprimento da obriga de adoptar as medidas de difusiéon contidas no apartado
sétimo do convenio.

4. Resistencia, escusa, obstrucion ou negativa as actuacions de comprobacion e control
financeiro, asi como o incumprimento das obrigas contables, rexistrais ou de
conservacion de documentos cando diso se derive a imposibilidade de verificar o
emprego dado aos fondos percibidos, o cumprimento do obxectivo, a realidade e
regularidade das actividades obxecto do convenio, ou a concorrencia de subvencions,
axudas, ingresos ou recursos para a mesma finalidade, procedentes de calquera
administracion ou entes publicos ou privados, estatais, da Union Europea ou de
organismos internacionais.

5. Incumprimento das obrigas impostas pola administracion as entidades colaboradoras e
beneficiarios, asi como dos compromisos por estes asumidos, con motivo da concesion
da axuda, sempre que afecten ou se refiran ao modo en que se conseguen 0s
obxectivos, se realiza a actividade, se executa o proxecto ou se adopta o
comportamento que fundamenta a concesion da axuda.

6. Incumprimento das obrigas impostas pola administracién as entidades colaboradoras e
beneficiarios, asi como dos compromisos por estes asumidos, con motivo da concesion
da axuda, distintos dos anteriores, cando diso se derive a imposibilidade de verificar o
emprego dado aos fondos percibidos, o cumprimento do obxectivo, a realidade e
regularidade das actividades obxecto do convenio, ou a concorrencia de subvencions,
axudas, ingresos ou recursos para a mesma finalidade, procedentes de calquera
administracion ou entes publicos ou privados, estatais, da Unién Europea ou de
organismos internacionais.

Cando o incumprimento da actividade obxecto do convenio se traduza nunha diminucion
significativa do proxecto subvencionado, traducible a termos econémicos en funcién do proxecto
presentado e o seu presuposto, que non implique verdadeiro incumprimento do obxectivo da
convenio, procedera o reintegro da axuda na mesma proporcion. En todo caso procedera o
reintegro do exceso da axuda sobre o custo da actividade obxecto do convenio.

Décimo sétimo- En canto as infraccions e sancions en que poida incorrer a beneficiaria da
subvencion a que se refire este convenio e procedemento, para a sua apreciacion e imposicion
estarase ao disposto no Titulo IV da Lei 9/2007, de 13 de xufio, de subvencions de Galicia e na lei
39/2015, de 1 de outubro, do Procedemento Administrativo Comun das Administracions Publicas.

Décimo oitavo.- A entidade beneficiaria esta informada de que os datos persoais facilitados nos
anexos, son indispensables para a xestion da subvencion e seran incorporados a un ficheiro
municipal aos exclusivos efectos da instrucion do procedemento para a concesion obxecto do
presente convenio, a practica da publicacion, comunicacions e notificaciéns de obrigatorio
cumprimento, o seguimento e comprobacion da actividade subvencionada e demais actuacions
previstas na normativa reguladora das subvencidns, en orden & conclusion do proceso de
subvencion, polo que a sua achega é obrigatoria.

O Concello de Vigo ten a condicion de responsable deses datos e asume todas as obrigas
derivadas da Lei 3/2018, de 5 de decembro, de Proteccion de Datos e Garantia dos Dereitos
Dixitais e do Regulamento (UE) 2016/679 — RXPD do Parlamento Europeo e do Consello sobre
proteccion de datos de caracter persoal e das demais disposicions vixentes nesta materia.

A lexitimacion do tratamento deses datos esta baseada no consentimento expreso das persoas
interesadas en participar no procedemento e no exercicio lexitimo das competencias legais do
Concello de Vigo, conforme coa normativa de réxime local e sectorial aplicable.

O prazo de conservacion dos datos facilitados serda o necesario para a completa execucién do
procedemento, incluido o prazo de prescricion a efectos de posibles responsabilidades derivadas
da actividade ou do dito tratamento.

Os datos poderan ser cedidos tamén a outras Administracions publicas cando sexa necesario para
a correcta prestacién do servizo ou ben en cumprimento dun mandato legal ou xudicial. Tamén
poderan ser verificados e cotexados con calquera outros dos que as demais Administracions
dispofian a fin de comprobar a sua exactitude e veracidade.

As persoas interesadas poderan exercitar os dereitos de acceso, rectificacion, supresion,
oposicion, limitacion do tratamento e portabilidade, asi como opofierse & toma de decisions
individuais automatizadas, incluida a elaboracion de perfis, na forma prevista na normativa
vixente, perante o 6rgano responsable do ficheiro (Concelllo de Vigo). Asi mesmo, tefien dereito a
presentar unha reclamacién perante a Axencia Espafiola de Proteccion de Datos (www.aepd.es).


http://www.aepd.es/

Poderan obter mais informacién na web municipal ou contactando co delegado de proteccion de
datos no enderezo: dpd.vigo@yvigo.org

Décimo noveno.- A  colaboracion do Concello de Vigo concrétase na
concesion dunha subvencion formalizada mediante o presente convenio, colaboracién que non
derivara en ningun tipo de relacion laboral entre 0 Concello de Vigo e o persoal contratado directa
ou indirectamente pola Unién Comarcal de CCOO de Vigo no desenvolvemento das actividades
indicadas no pacto primeiro.

Vixésimo.- A concesiéon da subvencion obxecto do presente convenio rexerase pola Lei 38/2003
do 17 de novembro, xeral de subvenciéns e o RD 887/2006, de 21 de xufio, polo que se aprobou
0 seu regulamento, nos seus preceptos basicos; a lexislacién basica do estado en materia de
réxime local; a Lei 9/2007, de 13 de xuno, de subvenciéns de Galicia e o0 seu regulamento de
desenvolvemento; os preceptos non basicos da Lei 38/2003 de 17 de novembro, Xeral de
Subvenciéns e do RD 887/2006; polos pactos que se contefien neste convenio; as Bases de
Execucién dos vixentes orzamentos municipais e as restantes normas de dereito administrativo, e
no seu defecto, as normas de dereito privado.

Vixésimo primeiro.- O periodo de vixencia do convenio remata o 31 de decembro de 2022.

E, en proba da sua conformidade, firman o presente convenio, por triplicado exemplar, en Vigo, na
data da sinatura dixital

Concelleiro delegado de Cultura e Emprego Secretaria Xeral da “Unién Comarcal de
CC.00. DE VIGO”

Abel Fermin Losada Alvarez Dona Montserrat Carrera Leiros

